
EDIKTUA
Gizarte-ongizatearen arloko eskumenetan eta jardueretan be​ren programak eta ekin​tzak gara​tzen dituzten entitateei zuzendutako diru-lagun​tzen DEIALDIA
2013ko ekainaren 25eko Alkatearen B13/00691. dekretu bidez, Gizarte-ongizatearen alorreko eskumenetan eta jardueretan beren programak eta ekintzak garatzen dituzten entitateei zuzendutako diru-laguntzak deitu ziren, honako hauen arabera: 

 - Xedea: 2013an zehar, Gizarte Ongizatearen, Osasunaren eta Kontsumoaren Atalaren eskumenetan jardueren edo programa nahiz proiektu berrien urteko programak egitea, besteak beste honako sektore hauetan:
— Minusbaliotasuna / mendekotasuna.
— Familia eta haurrak.
— Kolektibo desfaboratuen gizarte-bazterketa eta gizarteratzea / pobrezia. 
— Koordinazio sozio-sanitarioa.
— Emakumeen eta gizonen arteko berdintasuna.
— Immigrazioa.
— Droga-mendekotasunak.
— Gizartearen intereseko beste batzuk.
-  Diru-laguntza eskatzeko baldintzak: Oinarrietan ezarritakoak.
- Zenbatekoa: 25.300 euro diru-laguntza guztietarako.
- Diru-laguntza emateko prozedura: norgehiagokaren erregimena. 

- Hautespen irizpideak: Gizarte Ongizatearen alorreko eskumenetan eta jardueretan beren programak eta ekin​tzak gara​tzen dituzten entitateei zuzendutako diru-lagun​tzak emateko Oinarrietan ezarritakoak (Oinarri horiek 2009ko mar​txo​aren 3an argitaratu ziren Gipuzkoako Aldizkari Ofizialaren 41. zenbakian).
 - Aurkezteko lekua: Herritarren Harrera Bulegoa: Kale Nagusia, 26.
- Epea: Aurkezteko epea 20 egun naturalekoa izango da, deiaren iragarkia argitara ematen denetik hasita.
- Eskabideak ebazteko eta jakinarazteko gehienezko epea: 3 hilabete. Isiltasun negatiboa.
- Instrukzioa eta ebazpena: Gizarte Ongizatearen Alorra eta Alkatetza, hurrenez hurren.
- Eskabidearekin batera aurkeztu beharreko agiriak eta argibideak: formularioak eta Oinarriek ezartzen dituzten gainerako agiriak.
- Instrukzio egintzak iragarki-taularen eta www.ordizia.org web orriaren bidez jakinaraziko zaizkie interesdunei (Herri Administrazioen Araubide Juridikoaren eta Administrazio Prozedura Erkidearen Legearen 59.6. art.).
- 5. Oinarriak aipatzen duen epea: 15 egun baliodun, eskaerak aurkezteko epea bukatzen denetik kontatzen hasita.

